                     Şərtsiz refleksin növləri
     Mühüm bioloji əhəmiyyətə malik olan reflekslerin ilk tesnifatını 1926-cı ildə İ. P. Pavlov vermişdir.Sonralar əldə edilmiş faktlar əsasında bu təsnifat yenidən işlənmişdir.
     Məsələn sovet alimi A. D. Slonim şərtsiz refleksləri 3 əsas tipə bölmüşdür.
1. Maddələr mübadiləsinin və orqanizmin daxili mühitinin cabitliyini mühafizə edən reflekslər (qida və hemostatik reflekslər ) ;
2. Xarici mühitin təsirlərinə və onların dəyişmələrinə veril\n reflektor reaksiyalar ( müdafiə, mühit və ya vəziyyət refleksleri ) ;
3. Növün nəslini mühafizə edən reflekslər ( cinsi, valideyn, ictimai davranış refleksleri və s.)
     Bütün reflekslərin əmələ gəlməsi heyvanların fiologenetik inkişafı ilə əlaqədardır. Onlar təkamül inkişafının müxtəlif pillələrində orqanizmin mühitlə əlaqəsi üçün əlverişli şərait yaran mexanizimlərdir. Məməlilərdə inkişafın ilk mərhələlərində əvvəlcə birinci qrup şərtsiz reflekslər, onların ardınca ikinci və üçüncü qrup reflekslər meydana çıxır. Mühitin mürəkkəbləşməsi, hiss üzvlərinin inkişafı və funksiyaların müxtəlifləşməsi onların formasını sürətləndirir, hər üç qrup reflekslər sonralar orqanizmin fəaliyyətində mühüm rol oynayır.
     Səciyyəvi xususiyyətlərinə görə şərtsiz refleksləri 6 qrupa bölmək olar.
1. Qida refleksleri. Bunlar qidalanmanı rəmin edən reflekslərdir. Buraya əmmə, qidanı tutma, çeynəmə, ağız şirəsi ilə islatma, udma, mədə və pankreas şirələrinin ifrazı və s. reflekslər daxildir. 
2. Müdafiə refleksləri. Bunların formaları olduqca çoxdur. Nəfəs yoluna toz və zərərli qazlar  düşdükdə əmələ gələn askırma və öskürmə refleksləri, həzmdə yaranan pozqunluq zamanı öyümə, qusma refleksləri, gözə kəskin ışıq düşdükdə gözün və bəbəyin daralması refleksləri, düşmənlə mübarizə refleksləri və i.a.
3. Cinsi reflekslər. Bunlar cinsi aktların icrası, nəsil vermə, nəsil qayğısına qalma ilə bağlı olan reflekslərdir.
4. Xəbərdarlıq refleksləri. Buraya xarici mühitdə baş verən müxtəlif dəyişmələrdən, elecə də, orqanizmin məkandakı vəziyyətindən xəbərdarlığı təmin edən reflekslər aiddir. Qəfildən göz qabağından keçən cisim və ya hadisəyə doğru başın və gözün hərəkəti, qeyri adi səsə qulaqların şəklənməsi və s. bu kimi reflekslər aiddir.
5. Statokentik və lokomotor refleksler. Bədənin məkanda vəziyyəti və hərəkəti ilə əlaqədar olan reflekslər.
6. Daxili reflekslər. Daxili orqanların tənzimi ilə əlaqədar olan reflekslərdir. Qusma, defekasiya, qan təziqinin reflektor tənzimi belə reflekslərdəndir.
Bu  təsnifat müəyyən mənada instinktlərin təsnifatına oxşayır. İnstinktiv mürəkkəb şərtsiz reflekslərdə hormonal və metabolik amillər də xususi əhəmiyyətə malikdir. Məsələn, cinsi və zalndeyn instinktlərin əmələ gəlməsi tənasul funksiyasının dövri dəyişmələri ilə, qidanın və maddələr mübadiləsinin kəmiyyət tərkibinin dəyişmələri ilə bağlıdır.
